eruo

ESPERANTO

1A

anternac

-

Januaro 1951

)

(1

-RO 542

N

SO

ﬁvﬁ o...v‘.s O «,\n.».\.\«s.u W ..-v

Tra Marokaj Urboj (vidu p. 7)



ESPERANTO

Noto de la Eldonejo

T EN la unua numero de Esperanto
J en la nova formato kaj kun nova
enhavo. - La redaktoroj kaj la
administracio klopodas doni al vi
modernstilan revuon kun prezento
ka] karaktero, kiuj espereble placos al
giu. La celo estas ne nur doni esencan
kaj interesan informon 'pri la
Esperanto-movado, sed krome
disponigi al la samideanaro revuon
kun universala allogo.

Tiucele ni konstante sercas artikol-
ojn el ¢iuj partoj de la mondo. Nia
revuo estu spegulo de'la homaro !
Ni jam posedas kvanton da interesa
materialo, kiu sufiCos por kelkaj
numeroj, sed ni bezonas vian aktivan
kuniaboron. - Ni precipe -bonvenigas
artikolojn kultur- klerigajn kaj-artajn,
prefere kun b11d0]

- Tamen, prec1pe en la nuna tempo

de plialtigantaj prezoj, ni povos tiel - -

daiirigi nian politikon en tiu rilato,
nur  se la abonantaro estos sufie
granda. Por varbi la intereson de
geesperantistoj ni sendas specimenon
de C€i tiu numero al centoj da mal-
novaj anoj kaj al aliaj.  Ni tre
esperas, ke la enhavo kontentigos
ilin, kaj ke ili volos aligi al nia Asacio
pere de ma] Peranto] en la respektivaj
landoj, ati senpere e U.E:A.

Se nia revuo placos al vi, aligu. Se
gi ne plaéos al vi, transdonu gin al
eventuala interesato. Antatidankon.
Ni petas niajn lojalajn legantojn kaj
membrojn varbi inter siaj konatoj.
Ju pli grandnombra la abonantaro,
des pli bona estos la revuo. Ni
projektas regule eldoni la gazeton kun
32 pagoj kun bildoj kaj -interesa
enhavo. Per viaj aktiva subteno kaj
agado vi helpos 'al ni materie Kkaj

morale je plenumo de tiu nia plano.

é'e Ia Sojlo de la Nova Jaro

pr1 malsano de la Prezidanto °
de U.E.A. S-ro Malmgren.
Ciuj scias kiun grandan laboron i
efektivigis por nia Asocio dum multaj
jaroj kaj ni Ciuj esperas, ke li baldai

KUN granda bedaliro ni sciigis

povos, kiel antate, gvidi nian asocion

dum la nuna malfacila tempo.
De pluraj samideanoj ni

ricevis bondezirojn al Ii.

al la sendinto] ni havigis ilin al la

jam

Prezidanto kun niaj personaj bon-

deziroj.
X k *

Kiel Vic-Prezidanto, mi
havas la taskon alporti
al la membraro amikan
novjaran saluton.

La jaro 1950 finigis en
maltrankvilaj cirkon-
stancoj. Ni tamen
esperas, ke la sageco de
la politikaj gvidantoj
konsideros la grandan
deziron de la popoloj pri
paco, deziro kiu interalie
montrigas per la ¢iam pli
granda sukceso de niaj
klopodoj favore al Esper-
anto.

Antat 50 ]aro], en la jaro 1901,
Generalo Sebert kaj Charles Meray
prezentis memorandumon pri Esper-
anto al la franca Akademio de
Sciencoj.  Tio estis, praktike, la
komenco de la tiel nomata ‘“‘franca
periodo” de nia movado. Je tiu
momento Esperanto estis apenaii
konata. Al multaj personoj i aspektis
kiel strangajo, inda okupi nur duon-
frenezulojn.

Nuntempe, malgrai <¢iuj batoj,'
Esperanto estas io vivanta, kiu §uas,
se ne la aprobon, almenaii la rekonon
de la plej granda parto de la homaro.

Kun danko

Tio devas inciti nin, ankorall dum la
jaro 1951, streéi ¢iujn niajn fortojn
por atingi novajn praktikajn
sukcesojn. ;

* * *

Dum la lastaj jaroj audigis kelkaj
kritikoj pri nia gazeto Esperanto. La
Estraro faris enketon, pristudis la
kritikojn kaj sugesto]n dum la Paska
kunsido, kaj alprenis kelkajn decidojn.

La lastaj kajeroj jam montris
Sangojn kiujn certe rimarkis kaj
aprobis la plimulto de
niaj membrO] Nun venas
nova paSo. La grandeco
de la gazeto estas Sangita.
Tiun novan formaton,
similan al tiu de la tut-
monde konataj ‘“Digest”’,
multaj opiniis pli
moderna kaj pli tatiga.

La uzebla spaco estos
pli granda. La kajeroj
estos pli dikaj, aspektos
pli imponaj antad la
eksterstarantej, la
disponebla loko estos pli
facile dividebla. Krome
la bindigo—pli malmulte-
kosta en tiu formato—havigos Ciu-
jare belan volumon, proksimume
350-pagan, kun multaj ilustrajoj, kiu
bele pliri¢éigos la bibliotekon de la

‘membroj.

* E kK

Al Ciuj Esperantlsto], disigitaj sur
la tuta terglobo, iras niaj novjaraj
salutoj kaj bondeziroj. Por multaj el
ili la poresperanta laboro estas mal-
ebligata pro diversaj kauzoj. Ni
esperas, ke tre baldati novaj cirkon-
stancoj permesos al ili repreni sian
lokon en nia samideana amikaro, kiu
iam kovros la tutan terglobon.

~ P. Kempeneers.

La Redaktoro

al la

EKVANTE la deziron de multaj
legantoj, la Komitato de U.E.A.
sankciis la proponon dela Estraro

pri la nova formato. Diversaj kialoj
parolis favore pri tiu ¢i Sango kaj ili
estis montritaj en eltrakta artikolo
en la februara eldono. Ni dankas tie
&1 ankoraiifoje al la bonvolaj respond-
intoj, el kiuj kelkaj detale kaj serioze
donis siajn opiniojn.

Se la ekstera aspekto, la formo,
Sangigas, la redaktoroj klopodas
adapti la enhavon al nunaj deziroj.
Ni jam diris, ke revuo de movado kun
nettral-sendependa karaktero estas
iel limigita en la elekto de materialo.
Aliflanke, g1 devas doni sufiCan
spacon al la organizaj-administraciaj
aferoj, kio ne ¢iam konvenas al 1uj
(precipe kiam oni petas ion !). Plia
geno por la redaktoro estas la spaco
disponebla, ne ¢iam harmoniigebla
latd la materialo kaj lati oportuneco.
Ci tiuj kondiéoj iafoje kreas malbon-
humoron ¢e iuj legantoj, kiuj] ne
memoras, ke estas ankaii aliaj legantoj
kun same legitimaj deziroj.

Por ke ni povu doni plejeble
diversan materialon, necesas ke ni
severe atentu informojn sendatajn de
niaj aktivaj samideanoj. Lok aokazajo
Esperantista certe povas esti grava
kaj citinda afero. Sed tio rilatas la
lokon mem kaj kvin linioj en inter-
nacia revuo suficas. Sekve mallongigu
viajn tekstojn, uzu ekonomie la
adjektivojn (nia bela lingvo, nia glora
afero, nia sankta idealo, Cio tio foje
bone sonas, sed ripetite £i enuas kiel
modkuranta kanto !), rakontu koncize
faktojn. Alia Eapitro estas la alvokoj,
kiujn ni devas malakcepti se ili ne

respekto al la

ESPERANTO

legantaro

havas generalinteresan celon. Ankai
en tiu ¢i rilato oni devas kaj povas
Spari je vortoj kaj sekve je spaco.
Redaktante jam de la jaro 1914, la
redaktoro de Esperanto konstatis,
kiom malmulte da samideanoj, lingve
spertaj, scias redakti informojn
destinitajn por gazeto. (Parenteze,
ankall ne-esperantistoj skribantaj ion
por periodajo kaj e regule, montras

'sin malkapablaj esti koncizaj).

Nia revuo nun eniras sian 44-an
jaron de ekzisto. Plurfoje gi 8angis
la veston, sed ¢&iam gi sekvis la
gvidliniojn de la fondinto H. Hodler,
esti parolilo por la alta idealo de la
Esperantismo kaj stari super Ia
¢iutaga] oportunajoj kaj okazajoj.
Niaj €iamaj gvidlinioj trovigas en la
Fundamento de
Esperanto kaj al la Statuto de nia
Asocio.

Hans Jakob.

Helpu !

Legantoj povas kontribui al la
evoluo de sia organo per akiro de
reklamoj de privataj firmoej. Grava
kaj atentinda faktoro estas tio, ke nia
revuo cirkulas en 74 landoj kun meza
eldonnombro — krom por specialaj
eldonoj—de 6,000.

En multaj landoj oni ankoraii ne
povas fari la' necesajn transpagojn
kaj tial multaj samideanoj restas
ekster nia verda familio. Per simpla
“adopto” de tia samideano vi povos
fari grandan servon kaj gojon . al
Esperantisto ie en la mondo. Faru
la pagon al via kutima pagejo.
Montru la solidaron de nia afero al
niaj malplibon8ancaj kolegoj !

Austrujo

Esperanto en Instruista Seminario :
Kurso komencigis 3 nov. 1950 en la
Instruista Seminario de Innsbruck.
Tiu informo estas precipe grava, ¢ar
temas pri la unua instruista seminario
en Atustrujo, kiu tiel rekonas la Inter-
nacian Lingvon. La instruado estas
libervola kaj okazas vespere, sed
tamen guas oficialan apogon. La
atingo estas sekvo de la simpatia
varbado de D-ro Wilhelm Baldauf,
profesoro en la seminario. |

Popollernejo Kirchbichl : Post la
iniciato antai du jaroj flanke de &i
tiu lernejo, oni denove en la nuna
jaro instruas Esperanton al la ge-
knaboj. La gepatroj subskribis
deklaron postulantan la devigan
instruon de Esperanto. l

Metia lernejo, Innsbruck : Oni
komencis instruadon de Esperanto en
metia lernejo por metallaboristoj de
Innsbruck (Berufsschule fiir

metallgewerbe).
Konata artisto gvidas kurson : En
Bregenz konata radio- kaj art-

kantisto Heinrich Lorenz (artnomo
Lorenz Oktavius) gvidas kurson de
Esperanto en Bregenz. En novembro
li prezentis Esperanto-kantojn en
Radio-Dornbirn.
Cinujo

Starigo de Ligo : Cina Esperanto-
Ligo, P.O. Kesto 77, Peking, Cinujo,
sciigas, ke la 7an de februaro 1951
okazos la oficiala fondigo de tiu Ligo.
Samtempe- okazos grandioza
ekspozicio kun simpatia apogo de la

Tra la Mondo
Esperantista

nuna regimo. Oni invitas salut-
leterojn kaj utilan materialon por fari
imponan impreson ¢e la publiko.

Francujo

Esperanto-fako en Bublioteko : En
Parizo en la Stata Pedagogia Muzeo,
29 rue Ulm, Paris 5, la biblioteko por
edukisto] enhavas multajn Esperant-
ajn librojn, plejparte donacitajn de
S-ro Rousseau en 1947. La Esperanta
Katalogo indikas multajn dokument-
ojn diversajn, kolektojn de revuoj,
originalajn kaj tradukitajn verkojn.
Francaj edukistoj povas ricevi ilin
senpere au perpoSte sen pago. Ankal
fremdaj instruistoj kaj profesoroj
logantaj en Francujo rajtasilin prunti
kondice ke ili prezentu al la Biblio-
tekisto ‘‘ateston pri instruista
profesio’” faritan Ce la Ambasadorejo
aii Konsulejo. La Biblioteko estas
fermita Ciusabate kaj inter 1 aiig. kaj
15 sept.

Kongreso de fervojistoj : La 3-a
Kongreso de I.F.E.F. okazos en
Parizo en majo 16-20, 1951. Inform-
ojn €e: L.K.K. Franca Fervojista
Esperanto-Asocio, 11 rue de Milan,
Paris 9.

Radio-amatorog : Kontaktoj jus
okazis por vivantigi la sekcion de la
Universala Klubo de Radio-Esperant-
istoj] (U.K.R.E.) sub prezido de S-ro
L. Frohn (DL 3 PK), kaj kunlaboro
de S-ro W. Farrar (G 3 ESP) kaj S-ro
Sly (Britujo) kaj S-ro R. T. Arnold
(Usono). Radio-amatoroj sin anoncu
al U.K.R.E., 46 rue Lamartine, Paris
9, Francujo.

Germanujo

Stenografia sukceso : En generala
konkurso stenografia en Flensburg
partoprenis samideano Klaus
Schliiter, junulo. Krom germanlingva
tasko (240 silaboj en minuto) 1
partoprenis ankai en Esperanta tasko
atingante 140 silabojn en minuto.
Tio verSajne estas la unua oficiala
Esperant-stenografia provo en
Germanujo. Lian taskon oni sub-
skribis ‘‘tre bone”.

Operkantisto-Esperantisto :  Dum
speciala solenajo en la kadro. de
propaganda kunveno en Hannover,
kantis konata koncert- kaj oper-
kantisto Otto Fuchs en Esperanto.
S-ro Fuchs estas FD de U.E.A. en
Hannover kaj estas vaste konata kiel
unuaranga artisto. Partoprenis la
arangon D-ro Siegfried Ziegler, prez.
de G.E.A. kaj S-ro O. T. Nicolaisen.
Bela kaj arta muzika programo
allogis grandan atenton Ce la publiko.

Hispanujo

La unuan fojon dum 14 jaroj oni
organizas Esperantan kurson en
Madrid. Tio estas bona atiguro kaj
montras revekigantan intereson por
nia afero. |

Italujo

Sekve de la demandoj faritaj pri
instruo de Esperanto, antaii kelkaj
monatoj en la itala parlamento, la
koncerna ministro respondis al la
Itala Esperanto-Federacio jene : “La
novaj programoj de instruado ne estas
jam fiksitaj de la Komisiono por la
Reformo de la Lernejo. Tamen estas
notinde, ke per la nuna reformo la
institutoj estos rajtigitaj arangi ankau
nedevigajn kursojn, inter kiuj povos
esti la instruado de Esperanto. En
¢iu okazo la decido pri tio estos la
kompetenteco de la lokaj lernejaj
attoritatoj.”

ESPERANTO

Nederlando

Esperanto en Universitato: La
konata Esperanto-instruisto
Slglsmundo Pragano el Bukuresto,
Rumanujo, jusricevis de la urbestraro
de la nederlanda éefurbo Amsterdam
la oficon de docento de la hngvo]
rumana kaj Esperanta e la
Komunuma Universitato de
Amsterdam, kiel asistanto de D-ro M.
Valkhoff, profesoro de la romanaj
lingvoj. S-ro Pragano komencis sian
universitatan kurson la 15 nov. 11950.

Sukceso de infano : Dekunujara
knabineto Henneke Nelson, v.
Slingelandtlaan 30, Dordrecht, akiris
en ekzameno 4 nov. 1950 Esperanto-
diplomon A (lingvokapablo). Si
verSajne estas la plej juna diplomito
en Nederlarido (¢u en la mondo ?).

Grupo ¢e Philips : Fondigis en
Eindhoven la “Philips Esperanto-
Klubo” (P.E.K.). Kelkaj oficistoj de
tiu mondfama entrepreno de radio
iniciatis la klubon kun celo disyastigi
Esperanton inter la multaj Philips-
personaroj tra la mondo. Komencis
kun 50 membroj.

Svedlando

Kongreso de S.A.T. La kongreso de
S.A.T. okazos en Stockholm 28 julio-
3 aug. 1951. Informoj Ce: K-do
Yngve Nilson, Forvaltarviagen 20,
Enskede, Svedlando.

UN

En letero de la 25 okt. 1950,
direktita al la sekretario de la TJO-
Kunveno en Konstanz, La Unuigintaj
Nacioj en Lake Success konfirmas kun

danko la ricevon de pacdeklaro
subskribita la 3an alig. de la 430
partopreninto] en la Internacia

Junulara Kunveno en Konstanz. En
sia letero UN diras, ke la deklaron
transprenis UNESKO por prilaboro.

Prof. D-ro Ivo Lapenna :

Esperanto kaj la Universalismaj Tendencoj

El la festparolado ée la Solena Malfermo de la 35-a Universala Kongreso
de Esperanto

En la Aldono al la jus apermta. Retoriko de
Prof. Lapenna trovigas la kompleta teksto de
la parolado, kiun li eldiris e la Solena
Malfermo de la Pariza Kongreso. Ne
povante, pro troa longeco, publikigi en nia
gazeto la tutan paroladon, ni represas nur la
du ¢efajn partojn.

En la enkonduko la oratoro omagis al la
lando, al la urbo kaj al la universitato, kiuj
gastigis la Kongreson. Farinte komparon
inter la situacio en 1905 kaj hodiad, li
akcentis, ke malgrai Ciuj terurajoj de la du
mondmilitoj, la esperantistoj povas kun
fiero ripeti la faman penson de D-ro
Zamenhof, eldiritan Ce la Bulonja Kongreso,
ke ili sentas sin kaj estas unue kaj antal ¢io
homo; Prof. Lapenna daiirigis :

Cu vere estas tiel, al, eble, tiu nia
aserto estas naive-mensoga, senen-
hava frazo, kontraua al plej evidenta
realajo, kiun nur ni—blindigitaj de la
flama ardo por granda celo, enlulitaj
en soréan dormon pro la milde-doléaj
sonoj de supernacia komunikilo—
utopiisme volas nek vidi nek audi ?

Cu estas eble, ke areto da personoj

pensu, sentu kaj agu universale home
en mondo distranéita kaj krucumita,
en mondo disSirita de sennombraj
antagonismoj, en mondo sangon
sanganta el miloj da vundoj ?
Au, eble, ¢i tie okazas ia miraklo ?
Nek unu nek la alia !

Ni ne estas iaj ekstersociaj estuloj,

iaj revantayj fantaziuloj, kiuj nagante

ie en nuboj forgesas la teron, nek ni
estas iaj strutoj, kiuj enSovinte la
kapon en la sablon, opinias ke ¢io
estas en ordo! Ni bone vidas la
realajon, sed ni ankai komprenas ke
en la hodiaiio ¢iuj & ekonomiaj,
sociaj, politikaj kaj ideaj kontratiajoj
havas du generalajn trajtojn kaj
manifestas du esence kontraitiajn

tendencojn sur ¢iuj kampoj : unuflanke
trovigas la tendenco al universalismo
kaj aliflanke la tendenco al egoisma
regionismo.

Lakonstanta progresado de univers-
alismo, spite al artefaritaj baroj kaj
malhelpoj, estas senduba fakto. Sur
la ekonomia kampo £1 esprimigas per
¢iam pli forta interdependeco de la
diversaj mondopartoj. Sur politika
kampo §i montrigas en la klopodoj
formi superStatajn organismojn, kia
estis la Societo de Nacioj kaj kia estas
hodiat la Organizajo de Unuigintaj
Nacioj. Sur kampo idea, la scienco
kaj arto, kiuj gis antai nelonge estis
apartena]o de fermitaj rondoj, celas
direktigi ¢iam pli al la tuta homaro.
E¢ la lastaj grandaj militoj—tiuj ple)
krimaj atakoj kontrai la homeco,
tiuj monstroj, detruantaj la tut-
homaran solidarecon—estas, tamen,
samtempe pruvoj pri la universaleco
de la mondo. La fakto mem, ke la
militoj devis generaligi, ke ili ne povis
resti limigitaj nur al kelkaj terpartoj,
montras klare, ke la mondo—vole
nevole—havas radikajn komunajn
interesojn ; sangado de unu parteto
sangigas la tutan homaron, prospero
en unu parteto prosperigas la tuton !

Kontraii tiu ¢i normala marSado de
la homaro al unueco, levigas la mal-
novaj kaj maljunigintaj, sed ankorau
tre fortaj, venenige mordantaj
potencoj de mallumo kaj malprogreso.
Sur kampo ekonomia: la lastaj
provoj de memsufica atitarkio; sur
kampo politika : naciismo kaj diktator-
eco ; sur kampo idea : ekskluziveco
de la nacia kulturo kaj penadoj

altrudi gin kaj sian propran nacian
lingvon al la aliaj !

Giganta estas tiu lukto inter la
putrigantaj restajoj de la pasinteco
kaj la brilantaj perspektivoj de la
estonteco, lukto en kiu estas mobiliz-
itaj ¢iuj fizikaj kaj moralaj fortoj, kaj
kies atestantoj kaj partoprenantoj
estas ankat ni !

Malfacile, peze, la universalismo
traboras al si la vojon tra marcoj,
nebuloj kaj tempestoj, inter fajro kaj
glacio, sub insidoj kaj obstakloj al la
ore sunumitaj pintoj de ekonomia
bonstato, al la lazuraj serenoj de
socia justeco kaj libereco! Sed ne-
haltigeble, venke g1 marSas antaten.

Estis Kant, kiu diris, ke ekzistas
postuloj de la racio kaj postuloj de la
historio. Estu al mi permesite iom
Sangi la penson de Kant kaj diri: la
universalismo estas postulo racia, Car
g1 estas postulo,de la historia evoluo
de la homaro, kiu—kondicite de la
teknika progresado—iras de diverseco
kaj pluraleco al konkordo kaj unueco.

La homaro farigas konscia pri si
mem ! Ciam pli kaj pli !

* * E

Kia estas la pozicio de la Esperant-
ismo en tia situacio ?

La ideo pri Internacia Lingvo estas
esprimo de universalismaj tendencoj.
La realigo de tiu ideo en formo de nia
Esperanto estas la plej konkreta,
preskaii fizike palpebla manifestigo de
tiu celado al tuthomeco. Sed,
samtempe, &1 estas ankaii la plej forta
apogilo, la plej potenca antatieniganto
de tiu sama universalismo, kiu gin
kreis.

La lingvo—tute egale kiu, la lingvo
generale—estas socia fenomeno, kiu
trovigas en funkcia rilato kun la bazo,
el kiu g1 elkreskis. La lingvo ebligas
ne nur la pensadon kaj la reciprokan

ESPERANTO

komunikadon de ideoj, sed gi ankau
kreas certan senton de komuneco
inter la personoj, kiuj gin uzas.
Naskita de la socio, gi mem cementigas
la socion, Sirmante gin de disfalo.

Tute same : la Internacia Lingvo
ne estas sole teknika rimedo de
pensado, nek pura peranto de penso-
inter8angoj en internaciaj kadroj. Gi
havas ankai profundan idean signifon.
Same kiel la naciaj lingvoj ludis kaj
ludas unu el la cefaj roloj en 1la
formigo de la nacioj, same tiel la
Internacia Lingvo—neiitrala, super-
nacia interkomprenilo—formas kaj
stimulas la tuthoman, universalan
solidarecon.

La uzado mem de la samaj vortoj
proksimigas la homojn. EC se
Esperanto limigus nur al tio, gia rolo
estus granda. Sed la Internacia
Lingvo ebligante rektajn, senperajn
kontaktojn tra la tuta mondo, klare
evidentigas la esencan samecon de la
homa naturo.

Multnombraj sciencaj verkoj estas
skribitaj pri tiu temo. Diversaj
religio] proklamis la principon kiel
unu el la fundamentoj de la respektiva
religia koncepto. La filozofio pri-
diskutis la demandon ¢iuflanke. Multe

kaj ofte oni parolas pri gi. Tamen

nur ni, la uzantoj de la Internacia
Lingvo ne nur parolas pri tuthomara
solidareco, ne nur mense gin
komprenas, sed ankau sentas gin. Ni
konkrete sentas, ke ¢iuj homoj—sen
1a ajn konsidero al la diferencoj rasaj,
naciaj, lingvaj aii religiaj—estas kaj
devas esti egalaj en sia kvalito de
homoj. Tial ni ankaii sentas, ke devas
malaperi ¢iu ajn formo de sub-
premado al de superregado de unu
popolo super la alia, ke devas mal-
aper1 ¢iuj privilegioj, bazitaj sur rasa,
nacia, lingva ai religia apartenoj.
(Aatirigo sur p. 14)

Tra Marbkaj Urboj

L. Apcher :

N Maroko ¢&iuj iom gravaj urboj
konsistas el duobla urbo:
eiropa kaj araba, ambal nete

apartigitaj.

La etropaj partoj tute similas
etropajn urbojn. Nur unu diferenco:
preskai ¢iu] domoj havas terason
anstatal tegmento, kaj tiuj tegmentoj
generale estas el verdaj tegoloj.
Krome la plej malnovaj konstruajoj
neniam havas pli ol 30 ait 40 jarejn.

Kontratie, la arabaj partoj de la
marokaj urboj estas tre malnovaj—
la urbo Fez estas pli ol miljara—kaj
ofte tute similaj. Nenio S§angigis, nek
la arkitekturo, nek la labormetodoj ;
nek la kutimoj, moroj, nek la vestoj
de la logantaro.

Ilin ¢iam ¢irkatlas remparo kun
kelka] pordegoj, kiuj estas la sola]
enirejoj de la urbo. Rememoro pri la
tempo, antai longe pasinta, kiam
¢ilama interna militado  disSiris
Marokon. Ofte tiuj pordegoj estas
masivaj, imponaj konstruajoj. Unu
el ili, la fama pordego de Mansur en
Meknes, estis konstruita de etiropa
sklavo, kiu islamigis, verSajne por
esti iom pli feliéa . . ..

La stratoj estas fantazie zigzagaj,
ege mallargaj, sed ne Cie kun la sama
largeco. Plejofte ili estas pavimitaj
per rondaj mar-Stonetoj, la strat-
defluiloj kuras lat la mezo de la
strato. Trotuaroj ne ekzistas. Multaj
stratetoj ne havas elirejon. Kelkaj
estas tegmentitaj per kanoj por Sirmi
kontraii la suno. En tiaj stratoj estas
tre malfacile orientigi.

La blanke kalkitaj konstruajoj
generale estas nur ter- ali unu-etagaj,
tre malofte pli altaj. La dompordoj
estas ¢iam fermitaj, kaj maloftaj estas

la serpentisto

Allogo en la foivo :

la fenestroj, kiuj rigardas al la strato.
Kiam tiaj ekzistasili ¢iam estas fortike
enkadritaj. Neniam la pasanto povas
vidi tion, kio okazas en araba domo.
Tamen malanta tiuj altaj nudaj
muroj foje trovigas veraj palacoj kun
kolonoj el marmoro, ¢ambregoj tute
tegitaj per mozaiko, internaj gardenoj

Clam verda] kun platidantaj Spruc-

fontano;j.

Multaj stratoj estas tute silentaj
kaj senhomaj. Tamen {foje oni
renkontas knabinon kun tabulo sur-
kape ; Siiras al la fornisto por baki la
panon, kiun oni knedas hejme. Nur
mizeruloj acetas panon ¢ée la vendisto.

Alian fojon Vi subite ekaiidas
psalman kanton. En nuda ¢ambro,
katirante sur ‘'mato, éirkaliante mal-
junulon, - balancante sian korpon,
dekduo da knaboj kun tabuleto sur la
genuoj, lalite lernas parkere Capitron

de Korano. La flegma blankbarba
instruisto, Sajne ne audas- tiun
bruegon.

Sed alia estas la afero, kiam temas
pri komercaj stratoj.
largaj ol la ceteraj. La komercistoj
grupigas latiprofesie en la sama strato.

Strato de Stofvendistoj, de babusfar-

istoj, de potistoj, de juvelistoj, de
fruktovendistoj k.t.p.

Ciu domercisto logas en tre mal-
granda butiko je nur 2 aii 3 kvadrataj
metroj. La nivelo de la butikplanko
estas proksimume duonmetron pli
alta’ ol la nivelo de la strato. La
posedanto por gin eniri devas sin
helpi per rimeno pendanta de la
pordosupro. Kompreneble la klientoj
ne eniras la butikon ; 1li staras antau
£i sur la strato. Faldebla vendotablo
baras la butikpordon.

En 'tiuj komercaj strato] regas
intensa Vvivo,

nur virojn, €ar la virinoj devas resti
hejme.” Ciuj latitege interparoladas
ka] marCandas senfine, ¢ar al la
araboj, kiel al ¢iuj orientanoj, neniam
urgas la tempo. Plie ili ne kutimas
aCeti je antatfiksita prezo. |

La stratoj de la metiistoj estas
ankorai pli vidindaj ¢ar tiuj man-
laboristoj uzas antikvajn ilojn, eble la
samajn, kiujn uzis niaj prapatroj dum
la mezepoko. Jen potistoj, Kkiuj
laboras super knarantaj turnilacoj,
kiujn ili mem movas per piedoj ; jen
forgistoj, kiuj uzas vere strangajn
balgoblovilojn ; lignajistoj, kiuj lerte
gravuras cedran tableton per eksmoda

Ili ne estas pli

svarmas multkolora
homamaso, sed oni renkontas preskaii .

ESPERANXNTO

grifelo ; juvelistoj, kiuj pesas oraj ojn

per antikva pesilo kaj peziloj el
metalgrajnoj ; tapiSistoj, kiuj wvigle
teksas belegajn multekolerajn
tapiSojn per nur du lignaj kadroj;
tajloroj, kiuj ornamas vestojn per
argenta] fadenoj, helpate de knaboj
staranta] ekster la butiko sur la
strato. Ili tenas la ekstremojn de la
du pasamentaj fadenoj kaj lerte
interplektas ilin éiufoje kiam la
mastro faris kelkajn kudrerojn, iajn
desegnajojn sur la vesto.

Akra ekkrio: Atentu! igas vin
turni- vin. Kio okazas? Azenisto
malfacile provas trabori vojon al sia
azeno portanta duoblan korbon tra
tiu densa amaso.. Ciu algluigas al la
muro por lasi gin pasi.  Pudoj,
kolizietoj, koleraj blasfemoj. Tamen
ne gravas. Pri tio oni jam kutimas.

- Foje la strato largigas kaj farigas
granda- placo kun subéiela foiro.
Densa senorda amaso da tendoj kaj
budoj el plej diversaj materialoj :
sakoj, truitaj ondeladoj, tabuloj el
malnovaj kestoj, rustintaj ladoj de
benzinskatoloj . . . . J |

Jen serpentdresisto, kiu kun
serpentego ¢irkali la kolo, gestante
rakontas * strangajn historiojn ofte
infanecajn, foje krudajn, sed ¢iam
spritajn.  Tiu analfabetulo majstre
regas sian lingvon. E¢& se vi ne
komprenas la araban lingvon vi povos:
fari al vi ideon pri la rakonto nur
rigardante la sunbruligitajn vizagojn,
kiuj lin ¢irkanas: brilaj okuloj,
streCa atento, lalita ridego . . . .
Tamen la bronzaj soldoj ne falas hajle
en la lignan teleron, kiun la rakontisto
prezentas al sia aidantaro.

Kuprasona tintado harmonie sonas
Ce viaj oreloj. Estas akvovendisto
kun felsako plena de akvo sur sia
dorso, kaj li proponas al vi duonlitron

da freSa akvo en.brilega kupra taso,
éar kafejoj ne ekzistas.

Jen maljuna skribisto katranta
malantai eta tablo kun inkujo,
paperacoj, pintigitaj kanpecoj, kiujn
li uzas kiel plummgon Certe 11 havas
grandan klientaron Car multaj estas
tiuj, kiuj scias nek skribi nek legi.

Sub tendaco razisto mirigas vin per
sia] stranga] manovroj.. Li eltiras
sangon el la kap-malsupro de paciento
pere de iu mezepoka aparato. Foira

akrobato kun simio penas altiri vian Supvendejo en la foiro

atenton. Almozulo, ¢ifone vestita |

blindulo, alvokas sur vin la benon de mozaikaj arabaj skribajoj.  Sed
¢iuj arabaj sanktuloj, petante de vi granda gravurita barilo el ligno
kelkajn monerojn. malpermesas vidi internen. Araboj

La placo mallargigas kaj ree fangas tien eniras, demetante siajn babu$ojn

strato. Belega malfermita pordo kun ¢e la enirejo. Tio estas unu el la
multenombraj moskeo] de la urbo,

la solaj monumentoj, ¢ar la 1slama
religio malpermesas reprodukti
vivantajn estajojn. En la marokajn
moskeojn neislamanoj ne rajtas eniri.
#4 Tamen vi povas atidi ]e la preghoro
‘ (kvin ¢iutage) la preganoncantojn,
kiuj ¢iuj je la sama horo, supreniras
la altan moskeo-turon ‘por anonci al
la ﬁdelulo], ke tuj alvenos la horo
pregi.  Kaj. vespere, iom post. la
sunsubiro, 'kiam la urbo eksilentas,
estas vere emocie audi centojn. da
forta] basaj voloj—~Car por celebri
, Dion nenio éstas pli bela ol la homa
voco, diris la profeto Muhammed—
voki el la blua ¢ielo la 1sla.mano]n al
la prego. ,

(Ni esprimas sinceran dankon al

“Sochepresse’’ pro la' afabla permeso
reprodukti la fotojn.)

Cu vi jam pagis vian Kotizon
por 195179

Indigena akvovendisto |

36-a Universala Kongreso de
Esperanto

Munchen 4-11 aug., 1951

Informoj pri logejoj

En Munkeno trovigas multaj bonaj
hoteloj kaj restoracioj kiuj funkcias
laii pactempa kutimo. Por havigi al
la kongresanoj la plej bonan logadon,
la Loka Kongresa Komitato trans-
donis la tutan arangon de ambroj en
hoteloj, pensionoj kaj Ce privatuloj
al: Kongress- und Verkehrsstelle
Miinchen G.m.b.H., Abteilung
Fernvermittlung ‘““Reita’”’, Hauptbhf.-
Siidbau, Miinchen.

. V1 povas sendi vian mendilon kune
kun la koncerna mono al via karavan-
gvidanto, landa asocio, U.E.A. aii
rekte al la 36-a Universala Kongreso
de Esperanto, Engelbertstr. 7,
Miinchen-Pasing, Germanujo.

Germanoj, kiuj deziras éambron en
hotelo, pensiono al ¢e privatulo,
devas sendi la mendilon kaj la monon
per speciala ‘““Zahlkarte” rekte al
Kongress- und Verkehrsstelle
Miinchen G.m.b.H. (ne al L.K.K.).

Mendilo sen samtempa pago ne
valoras.

Jen la prezoj por unu nokto por
unu persono. La kongresa semajno
estos de sabato la 4 atg. gis sabato la
11 alig. tagmeze, do 7 noktoj.

Arango A : Hotelo :

Lito kaj matenmango, kun
servmono.
Kategorio 1 GM 17.00
s 2 GM 15.00
y 3 GM 13.00
s 4 GM 10.50
Arango B : Pensiono :
Lito kaj matenmango, kun
Servmono.

Kategorio 5 GM 9.00
,» 6 GM 8.00

Arango C : Cambro le privatulo :
Lito kun servmono.
Kun Sen
matenmango
Kategorio 7 GM 7.50 GM 6.00
’» 8 GM6.50 GM 5.00
’» 9 GM S50 GM 4.00

Arango D : Amasrestejo :
Oni devas kunporti litajon, lanan
kovrilon kaj mantukon.

Kategorio 10 GM 1.00

La prezo unu gm. por unu nokto
estas nur provizora. Se la tra-
noktado en la amasrestejo kostas
malpli vi rericevos dum la kongreso
la tro pagitan sumon.

Aranpo E :
tendo :
Kategorio 11

Tendarejo kun propra

senpaga.

Ce frua mendo vi estos pli bone
prizorgata, i.a. vi ricevos ¢ambron
kiu estas proksima de la Kongresejo,
kaj vi krome helpos al L.K.K.
organizi la kongreson.

Statistiko de kongresanoj :
30 nov. 1950

Argentino 1, Austrujo 7, Belgujo 7,
Brazilo 1, Britujo 38, Cehoslovakujo
4, Danujo 5, Egiptujo 2, Finnolando
2, Francujo 18, Germanujo 143,
Italujo 4, Jugoslavujo 3, Nederlando
12, Norvegujo 3, Pollando 4, Port-
ugalujo 1, Sarlando 2, Svedlando 20,
Svislando 5, Usono 2. Sumo 284 el
21 landoj. (330 je 10 dec.)

Himno de I’ Etaropa Junularo

Vortoj kaj muziko de Carl Fohr, trad. de J. F. Berger

Mason Stuttard :

Formovo de Antikva Vinkelo

Unika infeniera operacio

N 1938 i1u ministeria. instanco

faris ‘decidon konstruigi en

Whitehall, la fama avenuo de

ministerioj en la koro de Londono,
grandegan kontor-kormplekson, kiu
estu sidejo de diversaj administraj
centroj. |

Tuj trudigis problemo. Kion oni
faru pri la ampleksa kaj gravega—
laii historio kaj arkitekturo—vinkelo,
kiu iam apartenis al Henriko VIII-a,
la gaja monarko ?

Tiu antikva monumento—se oni
povas tiel priskribi kelon—trovigis
guste tie, kie oni projektis la novan
konstruajon. Se oni lasus gin resti,
gi trude malharmonius kun la
arkitektura desegno de la nova.
Cetere oni malSparus valoregan
spacon. Neniu povus trankvile
pripensi detruon de konstruajo, kiu
post kvar jarcentoj ankorat trovigas
en bona stato, e sen konsidero pri

arta kaj historia valoroj.

La kelo trovigis en Whitehall
Gardens sur la loko, kie antate
imponis Palaco Whitehall.  Poste
nomatan York House (Domo York),

tiun konstruajon pliampleksigis kaj.

luksege meblis Kardinalo Wolsey,
kiam 1i akiris gin en 1514. Post sia
forfalo de graco pro sia kontratistaro
al la manipulado de la edzigaj legoj—

eble pli guste la eksedzigaj legoj !— -

flanke de la rego, Wolsey devis cedi la
belan domegon, kaj Henriko VIII-a

akiris gin. Nun oni ¢iam parolas pri

la vinkelo de Henriko VIII-a.

La konstru-ministerio decidis levi
la tutan kelon, formovi gin, elfosi
truon konvenan kaj poste remeti la

kelon 7 metrojn pli profunden por ke
21 ne maloportunu al la konstruado
de la nova kontoraro. La fakto, ke
la kelo estis longa 21m., larga 11m.
kaj alta 7im. ne estis per si motivo
por eksterrutinaj antaiitimoj. Ne
malofte okazis—precipe en Usono—
ke oni movis ‘ali transportis tutan
domegon aui konstruajon de unu loko
al alia, e¢ je konsiderinda distanco ;
sed dum jé tiuj operacioj temis pri
simpla transigo de Stalkadra au ligna
konstruajo horizontale, la ingenieroj
¢1 tie frontis al la problemo levi la
kelon, kiu ne estis solida tuto,
transporti gin kelkan distancon, kaj
remeti gin en la -truon preparitan.

" Nenie en la historio trovigas registro
pri tia ingeniera operacio !
Emfazinde estas, ke ne temis pri
solidaj muroj, e¢ ne pri ia rigida
konstruajo, sed pri plejeble disfalema
arkitekturajo. © Unu muro de 1la
vinkelo estis konstruata en la 13-a

‘jarcento kaj estis dika preskad 2m.

Alia muro dikis metron. Gravis la
fakto, ke la muroj estis $eloj kun kerno
de malfiksa rubo. E¢ la plej eta skuo
all vibro povus sekvigi rompigon de la
muroj kaj eventuale kolapson de la
tuto. Jam trovigis en la muroj kelkaj
tre malbonatiguraj fendetoj.

Nenio okazis, pro la interveno de la
milito, gis lastatempe. Sed pro la
urgo trovi hejmon por multaj
kontoroj, oni komencis la laborojn en
la lasta jaro.

La unua afero estis rigidigi la tutan
internon kaj arangi, ke io provizore
transprenu la pezon de la volbita
tegmento. Oni do konstruis interne

Stalan kradajon, kaj ekstere pli-
fortigis per Staltraboj la Selon de la
kelo. Tiuj wvertikalaj traboj estis
fiksitaj al specialaj horizontalaj traboj
el Stalo, kiuj etendigis sub la tuta
kelo. Tion farinte oni komencis levi
la tutan koloson. Tra la operacio la
ingenieroj devis havi  preskat
superhoman - paciencon kaj observi
nepriskribeblan zorgemon. Estis
absolute necese, ke en ¢iu stadio de la
movado la horizontalo de la kelo
konservigu perfekte. Neniu delikata
porcelano rticevis tiom da ama
prizorgo, kiom tiu 800-tuna kelo !
La flankenmovado estis pli simpla
ol oni eble supozas. Nur kvar krikoj
—horizontale instalitaj—estis uzata]
Kvar homoj funkciigis ilin precize en
la sama momento kaj la grandega
amaso antatienglitis sur speciale
konstruitaj ruliloj po unu centimetro
je (iu fojo! Je tiu, e¢ ne limaka,

[Foto : Mainistyy of Works]

rapido oni movis la kelon proksimume
15 metrojn en semajno !

La tero sur kiu la kelo estis starinta,
estis elfosata gis plia profundo de 7
metroj]. En la granda truo oni
konstruis - fortegan kaj komplikan
trabaron el Stalo kaj kiam &io estis
preta la ingenieroj revenigis la kelon

. samrapide kiel antate.

Por la mallevado oni wuzis 186
krikojn, kapablajn levi/mallevi po 16
tunoj. La Staltrabaro estis arangita
lati serio de efagoj tre proksimaj unuj
de la aliaj kaj sur kiujn oni latvice
kuSigis la amason. Tiu arango ebligis
detalegan kontrolon de la operacio.
La rapido de mallevado estis po Scm.
en horo! Por ¢éiu stadio de 25cm.
estis necese Sraiibi kaj malSratibi 3,000
boltojn, ka]' la movojn de la armeo da
laboristo) Ce la turniloj de la leviloj
oni devis sinkronizi por certigi
absolute regulan iradon de la operacio.

La kelo fine kuSis sur la funda-
mentoj. Restis nur forigi la splintojn*
kaj bandagojn de la paciento. Oni
¢ion remetis interne lat la originala
arango, kaj la muroj estas netrude
riparita] tiel, ke ili estas nun pli firmaj
kaj pli solidaj ol iam antatie. La rega
vinkelo efektive estas denove si mem,
kaj la publiko nun povas, kiel antate,
viziti €1 tiun originalan restajon el la
pasinteco en la koro de la granda
metropolo.

* splinto=ligno-lameno uzata por teni
rigida rompitan oston.

Ni deziras esprimi nian dankon al la
Ministry of Works (Konstru-ministerio) kiu
afable pruntis al ni la foton kaj permesis
gian publikigon.

(daitrigo de p. 6) |
Mallonge, ni profunde sentas la veran
universalismon, kies  konsistigaj
partoj estas : egaleco de ¢iuj homoj,
spirita libereco, socia justeco, kaj
interpopola paco. |

Tiun &1 vere revolucian Sangigon en
la pensomaniero kaj sentado, kiun
kreas la Internacia Lingve ; tiun ¢i
transformigon de mallarga nacia
konceptado al universale homa
konceptado, katizitan de la Inter-
nacia Lingvo, komprenis same bone,
ai e pli bone, la malamikoj de
universalismo, ol gia] adeptoj, ol,
kelkfoje, eC la esperantistoj mem !

Ne estas hazardo, geamikoj, ke Ciuj
tiranecaj kaj despotecaj regimoj levis
sin kontrai Esperanto, malpermesis
la lingvon, persekutis la esperant-
istojn ! Se Esperanto estus ia infan-
ludilo, se pere de g1 oni ne povus
interkomprenigi, se g1 havus nenian
idean signifon, kredu al mi, ke ili
grandskale propagandus gin! Sed
¢ar la Internacia Lingvo havas grand-
egan spiritan forton, €ar {1 trovigas

kaj veran progreson.

éepinte de universalismo kaj tut-
homeco, gi estis kaj estas atakata de
¢iuspecaj Sovinistoj. Tiuj atako] ne
devas nin timigi nek senkuragigi.
Kontratie, ni fieru pri ili! Ni fieru,
se tiraneco nin kontratistaras, Car
tiraneco ¢iam kontratstaras noblecon

